
YELELA2026   

 
1. Umfundi kufanele afunde ikhaseli ngokukhulu ukuyelela ngaphambi kobana 

aphendule imibuzo. 
  

 
2. 
 

Ungalingi ufunde iphepha lemibuzo loke. Qala ikhasi lokumunyethweko 
elisekhasini elilandelako bese utshwaya iinomboro zemibuzo ebuzweko 
ngeencwadi ozifundileko kilomnyaka. Ngemuva kwalapho, funda imibuzo le 
bese ukhetha leyo ofisa ukuyiphendula. 

  

 
3. Iphepheli LINEENGABA EZINE:   

 
 ISIGABA A: 

ISIGABA B: 
ISIGABA C: 
ISIGABA D: 

Inovela (35) 
Umdlalo (35) 
Iindaba ezifitjhani (35) 
Iinkondlo (35) 

  

 
4. Khetha IINGABA EZIMBILI uphendule ngazo.  

 
ISIGABA A: INOVELA 
Phendula imibuzo yenovela oyifundileko. 
 
ISIGABA B: UMDLALO 
Phendula imibuzo yomdlalo owufundileko. 
 
ISIGABA C: IINDABA EZIFITJHANI 
Phendula imibuzo ngeendatjana ZOMBILI. 
 
ISIGABA D: IINKONDLO 
Phendula imibuzo ngeenkondlo ZOMBILI. 

  

 
5. Sebenzisa irhelo lokuhlola ukuqinisekisa bona yoke imibuzo uyiphendulile.   

 
6. Landela imiyalo onikelwe yona ekuthomeni kwaleso naleso sigaba ngokuyelela 

okukhulu. 
  

 
7. Nombora iimpendulo zakho ngendlela ezinonjorwe ngayo ephepheni lemibuzo.   

 
8. Thoma isigaba ESINYE NESINYE ekhasini ELITJHA.   

 
9. Isikhathi esiphakanyisweko sokuphendula isigaba ngasinye:   

 
 ISIGABA A: 

ISIGABA B: 
ISIGABA C: 
ISIGABA D: 

Pheze imizuzu ema-75 
Pheze imizuzu ema-75 
Pheze imizuzu ema-75 
Pheze imizuzu ema-75 

  

 
10.  Tlola ngesandla esihle nesibonakalako. 

 
 
  



IsiNdebele ILimi LokuThoma LokweNgeza (FAL)/P2 3 DBE/Mrhayili/Mgwengweni 2026 
SC/NSC Confidential 

Ilungelo lokukhuphela lifunjethwe Phendla 

 
 
IKHASI LETHEYIBULA LOKUMUNYETHWEKO: 
 
Ikhaseli lizokusiza abafundi bona bakghone ukukhetha imibuzo ebafisa ukuyiphendula 
ngaphandle kokufunda loke iphepha lemibuzo. 

  

 
ISIGABA A: INOVELA 
 
Phendula YOKE imibuzo. 

INOMBORO YOMBUZO IMITLOMELO INOMBORO YEKHASI 
1.1 UBonakele 17 5 

 
1.2 UBonakele 18 7 
 
ISIGABA B: UMDLALO  
 
Phendula YOKE imibuzo. 
2.1 Umngani 17 9 

 
2.2 Umngani 18 11 
 
ISIGABA C: IINDABA EZIFITJHANI 
 
Phendula YOKE imibuzo. 

 
 
 

3.1 'Sife sepoto' 18 13 
 
3.2 'Nasele kunje' 17 15 
 
ISIGABA D: IINKONDLO 
 
Phendula YOKE imibuzo. 
4.1 'Ngiyakuhlonipha' 18 17 
 
4.2 'Vuka sokana' 17 19 

IRHELO LOKUQINISEKISA 
 
Tlola itshwayo (√) erhelweni lokuqinisekisa elilandelako ukuhlola bona uphendule YOKE 
imibuzo elindelekileko. 

  

 
ISIGABA IINOMBORO 

ZEMIBUZO 
INANI LEMIBUZO 

EZOKUPHENDULWA 
ITSHWAYO 

(√) 
ISIGABA A: 
 
UMBUZO 1.1 
UMBUZO 1.2 

 
 

1.1.1–1.1.10 
1.2.1–1.2.11 

 
 

2 

 

ISIGABA B: 
 
UMBUZO 2.1 
UMBUZO 2.2 

 
 

2.1.1–2.1.11 
2.2.1–2.2.11 

 
 

2 

 

ISIGABA C: 
 
UMBUZO 3.1 
UMBUZO 3.2 

 
 

3.1.1–3.1.9 
3.2.1–3.2.11 

 
 

2 

 

ISIGABA D: 
 
UMBUZO 4.1 
UMBUZO 4.2 

 
 

4.1.1–4.1.11 
4.2.1–4.2.11 

 
 

2 

 

 
 
 
 
  



IsiNdebele ILimi LokuThoma LokweNgeza (FAL)/P2 5 DBE/Mrhayili/Mgwengweni 2026 
SC/NSC Confidential 

Ilungelo lokukhuphela lifunjethwe Phendla 

 
 
ISIGABA A: INOVELA   

 
Phendula YOKE imibuzo. 
 
UMBUZO 1: UBONAKELE – M Sikosana 

  

 
1.1 Fundisisa itheksthi engenzasi uyizwisise bese uphendula imibuzo elandelako. 

 
ITHEKSTHI A 

  

 
 UNomzana Mbuyiseli lo umsebenzi wakhe kufundisa abentwana khona 

ngeBenoni, emaplasini. Uyindoda elunge khulu. Nje ke, uBonakele wamukelwa 
ngezandla ezinomusa, nezifuthumeleko nezinethando. Bamphatha kuhle 
nangekulu ihlonipho. Bamenza omunye wabentwana babo. Bamngenisa 
isikolo bamthengela nezambatho. UBonakele wakuthabela khulu ukuhlala 
kwaMbuyiseli kodwana ihliziyo yakhe beyingalibali ukobana akhumbule kwabo, 
khulukhulu uyise nonina amtjhiya asese mncani. 
 
UBonakele ngokubona indlela abamphethe ngayo lapha kwaMbuyiseli 
nesikolweni, kwamenza bona alibale kancani babelethi bakhe. Umzimbakhe 
nawo wathoma ukuthabisa kubonakala bonyana udla kusale lapha 
kwaMbuyiseli. Nabentwana besikolo bathoma ukubona bonyana uBonakele lo 
akasiso isidlhayela njengombana bebacabanga ngombana nemdlalweni 
bekadlala khulu akhombisa nokubathabela abanye abentwana.  
 
Ngendlela uBonakele agade aziphethe ngayo, nalalela ngayo, anehlonipho 
ngayo lapha kwaMbuyiseli, kwenza bona uNomzana uMbuyiseli amthande 
khulu. Lokho kwenza bona abesana balapha kwaMbuyiseli bathome 
ukumhloya khulu.  
 
Bekujayelekile bonyana njalo ngepelaveke, nalokha nababuya esikolweni, 
uBonakele nabanye abentwana bakwaMbuyiseli baluse iinkomo 
zakaMbuyiseli. UBonakele wakuthabela khulu bona azibone alisizo lapha 
kwaMbuyiseli. Kwamthokozisa khulu ukuhlala lapha kwaMbuyiseli nabanye 
abesana. 
 
Abesana bakwaMbuyiseli babona bonyana uyise sele athoma ukuthanda 
uBonakele khulu, umenzela koke akufunako. Ngebanga lokobana bona gade 
bamavila, babona ingasuthi uyise uyabahloya. 
 

[Ikhasi 12] 

 1.1.1 Ngamaphuzu AMABILI avezwe etheksthini engehla, sekela ikulumo 

ethi, 'UMbuyiseli uyindoda elunge khulu.' 
  

(2) 
 
 1.1.2 Ngokurhunyezweko hlathulula ngephuzu ELILODWA okufanako 

emsebenzini obewenziwa nguBonakele kwaMbuyiseli neplasini 
lekhuwa.  

  
 
(1) 

 
 1.1.3 Ngubani indoda kaNaSilombo yomtjhado?  (1) 

 1.1.4 Buyelela isitatimende esingenzasi kodwana ususe igama eliyiphoso 

bese ulijamiselela ngelinembako olikhethe eembayaneni. 
 
UNaSilombo umZulu ovela eHlazatje begodu umntwanakhe 
uBafunani uthandana nesokana elinguDabula obelethwa 
kwaMthimunye. 
(Dilika, uliXhosa, uliSwazi, Khoza, Masombuka, Thokozani.) 

  
 
 
 
 
 
(3) 

 
 1.1.5 Hlathulula ilingemuva lakaBonakele elimenze bona 

akghodlhelele/abekezelele ubudisi bokuhlala ayedwa ehlathini 
langeBenoni. Ipendulwakho ayibe liphuzu ELILODWA. 

  
 
(2) 

 
 1.1.6 Ucabanga bona isenzo sakaNduku noSponono sokunande balwa 

nabesana abangahlali eDaveyton siyokuba namuphi umphumela 
epilwenabo? Ipendulwakho ayibe liphuzu ELILODWA. 

  
 
(2) 

 
 1.1.7 Khetha ipendulo enembako kezingenzasi. 

 
Isehlakalo esisakhela itjharagano enovelini le sivela lokha … 

  
 
 

 
  A 

B 
C 
D 

uNduku noSponono nabatjhisa ikoloyi kaBonakele. 
uThokozani nakathoma ukuzimisela esikolweni. 
uBonakele nakathumba unongorwana wokuba yikutani yephasi. 
uNaMndebele nakazipha inarha. 

  
 
 
(1) 

 
 1.1.8 Ucabanga bona ngikuphi ebekufanele kwenziwe nguNaSilombo 

noBafunani nasele baqalene nomtlhago ngemva kokukhamba 
kwakaMahlangu emzinakhe? Ipendulwakho ayibe maphuzu 
AMABILI.  

  
 
 
(2) 

 
 1.1.9 Ngokubona kwakho, ingabe ukuqotjhwa kwakaNaSilombo mndeni 

wakwaMahlangu esiphethweni senovela le, kuletha siphi isifundo 
ebantwini bengubo? Ipendulwakho ayibe liphuzu ELILODWA. 

  
 
(1) 

 
 1.1.10 Coca ngokuphumelela komtloli ekufezekiseni ikulumo kaBonakele 

ethi; 'Sekunjalo kosikazi, livulekile ibadi.' Ipendulwakho ayibe 
liphuzu ELILODWA. 

  
 
(2) 

1.2 Fundisisa itheksthi engenzasi uyizwisise bese uphendula imibuzo elandelako. 

 
ITHEKSTHI B 

  

 
 Lapha eDaveyton khabe kukhona indawo lapha kuzibandulelwa khona umdlalo 

weendubulo. Kilesisiqhema sokufundela iindubulo khabe kukhona elinye 
isokana egade limthanda khulu uBonakele. Lifisa ngathana naye angeza 
azozibandula kanye nabo. Kodwana okugade kumtshwenya khulu 
kukobanyana beyingekho indlela angambonisa ngayo lokhu akufisako. Lona 
nguKiller wakwaMasombuka. Umdlalo weendubulo lo ubuzwa lapha kuye 
uKiller. Akaqalani nesokana abambene nalo ngekundleni imizuzu elitjhumi 
nahlanu angakalibeki phasi ngesandla sangakwesokugoma. UKiller lo waziwa 
khulu lapha eDaveyton. Woke amasokana ayamhlonipha. 
 
Nguye osizana nonomzana obabandulako. Ngesinye isikhathi uvame ukugijima 
yedwa lokha nakazibandulako. UBonakele naye khabe azi kuhle bonyana 
uKiller lo uyesatjwa, njengebizo lakhe. Kodwana uBonakele yena 
bekungamfikeli nakancani emkhumbulwenakhe bonyana isokaneli lingamhlula 
nalingalwa naye. Bekazitjela bonyana yena Bonakele, angalibeka phasi 
basathoma nje ukulwa.  
 
'UKiller lo ngiyezwa bayamutjho, kunjalo nje naye udlumbana mhlamunye 
yikutani yephasi loke. Uyadlala lapha kimi ngombana mina ngiyikutani 
ngokwami. Uzakugcina ngokobana abe yikosi yalapha eDaveyton kwaphela. 
Engikwaziko kukobana mina angisuye walapha.' Ukhuluma yedwa uBonakele, 
'Ikosi yami nguZimu kwaphela.' Akhumbule okhunye uBonakele. 'UKiller lo izolo 
ngimbone aqalaqala ngapha ngekoloyini yami lokha nakagijimako, ngisafuna 
ukwazi bonyana ubekeni le engaka kimapha.' 
 

[Ikhasi 23] 

 1.2.1 Tlola ibizo lendawo evezwe etheksthini engehla.  (1) 

 
 1.2.2 Tlola umsebenzi owenziwa nguKiller esiqhemeni sabo 

samaguduva. 
  

(1) 
 
 1.2.3 Ngephuzu ELILODWA hlathulula isitjhijilo uKiller ebegade anaso 

lokha nakafuna bona uBonakele eze esiqhemeni sabo.  
  

(1) 
 
 1.2.4 Ngokurhunyezweko tlola amatshwayo AMABILI ayikomba 

yokobana indawo yeSiyabuswa iyindawo esisabelo. 
  

(2) 
 
 1.2.5 Ngubani owakhuthaza uMahlangu bona ayokufuna umndenakhe 

begodu uhlala kiyiphi indawo? 
  

(2) 
 
 1.2.6 Ucabanga bona ngisiphi isehlakalo esiveza uMahlangu amlingisi 

oyihlanganisa enovelini le? Ipendulwakho ayibe liphuzu 
ELILODWA. 

  
 
(2) 

 1.2.7 Hlathulula izehlakalo EZIMBILI ezagcina zibufakazi bamagama 

kaBafunani athi; 'Umma nangabe uyangithanda kwamambala, 
wenziwa yini bona avumele nanyana yini engiyenzako. Ngitjho 
nanyana ngonile uyangijamela.'  

  
 
 
(2) 

 
 1.2.8 Ingabe bewuyini umnqopho womtloli wokwenza abesana 

bakwaMbuyiseli babophelele amakonyana amabili emthini bese 
batjela uMbuyiseli bona alahlwe nguBonakele ngombana begade 
alele ekwaluseni? Ipendulwakho ayibe liphuzu ELILODWA. 

  
 
 
(2) 

 
 1.2.9 Ingabe izenzo zakaDabula zokungena ekamerweni lakaBonakele 

angakakokodi, amthuke bekakhafulele phasi zisitjelani 
ngemikghwakhe mazombe yakhe? Ipendulwakho ayibe liphuzu 
ELILODWA. 

  
 
 
(1) 

 
 1.2.10 Tshwaya ngomhlobo werarano elivela lokha uBonakele nakahlezi 

yedwa edwaleni uveze nokobana liyithinte njani ipilo kaBonakele. 
  

(2) 
 
 1.2.11 Coca wenabe ngommoya osesiphethweni senovela le, bewutjho 

nokobana umthinta njani uMahlangu. 
  

(2) 
 

IMITLOMELO YESIGABA A:  35 

ISIGABA B: UMDLALO   

 
Phendula YOKE imibuzo.   

 
UMBUZO 2: UMNGANI – ST Nkambule   

 
2.1 Fundisisa itheksthi engenzasi uyizwisise bese uphendula imibuzo elandelako. 

 
ITHEKSTHI C 

  

 
 (UMlakana uditjhe noninakhe ngerhayisini barhamula incalumo.) 

 
  

 UNAMASUKU: 
 
UMLAKANA: 
 
UNAMASUKU: 
 
 
UMLAKANA: 
 
 
UNAMASUKU: 
UMLAKANA: 
 
UNAMASUKU: 
 
 
UMLAKANA: 
 
UNAMASUKU: 
UMLAKANA: 
 
UNAMASUKU: 
 
 
UMLAKANA: 
UNAMASUKU: 
 
UMLAKANA: 
 

(Arhamule kabili.) Mlakana ndodana benabonana 
nomalumakho? 
(Angakathabi.) Awa mma akhange sibonane. Kubayini umma 
angibuza? 
(Arhamule kanye.) Ngikhulumile naye ngomrhala, uthe 
umsebenzi mnengi khulu kibapha. Uthe ngikutjele bona 
ungeza uzokusebenza nabo. 
(Abeke phasi incalumo.) Mma mina angeze ngatjhugulula 
umkhumbulwami. Isiqunto sokobana ngifuna ukuyokufunda, 
ngisithathile ngiqedile. 
Lisa ukuhlola Mlakana. (Abeke phasi incalumo.) 
Angihloli mma. Ifundo iqakathekile begodu ivula amathuba 
wokuphila ipilo engcono nephazimako. 
(Afuthumala.) Yihlama lento ongitjela yona. Umalumakho 
nangu akhange afunda kodwana uyasebenza begodu 
uyaphila. 
Vele umsebenzi awenzako ngowabantu abangakhange 
bafunda. 
(Asilingeke.) Uthuka umalumakho wena. 
Angimthuki mma. Kanengi abantu abasebenza ukubhica idaka 
ngilaba abangakhange bafunda. 
(Akhuluma akhomba.) Isokana lakwaMahlangu elihlala 
ngenzasi lapha, uzangitjela bona nalo akhange lafunda 
ngombana lisebenza nomalumakho? 
Angitjho njalo mma. 
Mlakana angifuni ukubangelana nawe itjhada. Ukhambe 
uyokubonana nomalumakho. (Aphakamise incalumo.) 
(Agandelela.) Mma mina angeze ngavuka ngisebenze 
ikontraga. Umsebenzi engiwufunako ufuna ukufundelwa, 
ngalokho nami kumele ngiyokufunda begodu nangifundile 
ngiba semathubeni amahle wokufumana umsebenzi omuhle 
nobhadela ngcono. Nangifumana imali engcono, ubujamo 
bepilo yalapha ekhaya bungatjhuguluka, nathi siphile ipilo 
engcono nephazimako. 
 

[Ikhasi 30–31] 

 2.1.1 Tlola bona ngisiphi isiqunto uMlakana asithetheko esivezwe 

etheksthini engehla?  
  

(1) 
 
 2.1.2 Ngimuphi umsebenzi ebewusetjenzwa ngumalume kaMlakana?  (1) 

 
 2.1.3 Hlathulula ummoya omunyethwe yikulumo etholakala etheksthini 

engehla. 
  

(1) 
 
 2.1.4 Rhunyeza okufanako hlangana nomdlali onguMlakana no-Oscar. 

Ipendulwakho ayibe maphuzu AMABILI. 
  

(2) 
 
 2.1.5 Tlola iinqunto EZIMBILI ezathathwa nguKhabo ngemva kokuqeda 

igreyidi le-12 ezihlukileko kilezo ezathathwa bangani bakhe. 
  

(2) 
 
 2.1.6 Hlathulula isisusa serarano esitholakala emdlalweni lo.  (1) 

 
 2.1.7 Ingabe isenzo sakaBusi sokuthatha imali ngemva kokukatwa 

nguMlakana simveza amdlali onjani? Ipendulwakho ayibe maphuzu 
AMABILI. 

  
 
(2) 

 
 2.1.8 Khetha ipendulo enembako kezingenzasi. 

 
Etheksthini engehla sithola umhlobo bani werarano? 

  
 
 

 
  A 

B 
C 
D 

Irarano langaphakathi 
Irarano langaphandle 
Irarano hlangana kwabadlali 
B no C 

  
 
 
(2) 

 
 2.1.9 Ucabanga bona ukungabi neziqu zefundo kunamuphi umphumela 

eempilweni zabantu? Ipendulwakho ayibe namaphuzu AMABILI. 
  

(2) 
 
 2.1.10 Ngokubona kwakho, ingabe abangani abakhulunyiswa emdlalweni 

lo bangani beqiniso na? Sekela ipendulwakho uqalise 
ezehlakalweni zomdlalo lo. 

  
 
(1) 

 
 2.1.11 Coca wenabe ngokuphumelela komtloli ukusivezela isiphetho 

esinembako somdlalo lo. 
  

(2) 

2.2 Fundisisa itheksthi engenzasi uyizwisise bese uphendula imibuzo elandelako. 
 
ITHEKSTHI D 

  

 
 (URaizor uditjhe noStanza basekhabo Stanza bayabonisana.) 

 
  

 URAIZOR: 
USTANZA: 
URAIZOR: 
USTANZA: 
URAIZOR: 
USTANZA: 
 
URAIZOR: 
USTANZA: 
 
URAIZOR: 
 
USTANZA: 
URAIZOR: 
USTANZA: 
URAIZOR: 
 
USTANZA: 
URAIZOR: 
USTANZA: 
URAIZOR: 
 
USTANZA: 
URAIZOR: 
USTANZA: 
URAIZOR: 
USTANZA: 
URAIZOR: 
 
USTANZA: 
URAIZOR: 
 
USTANZA: 
 
URAIZOR: 
 

(Akhuluma atjhidela.) Stanza mngani kumbi lapha. 
(Arareke) Kumbi ngani? 
Uyile ukuyokubikela amapholisa ngobra-Mbizo? 
Akhange ngisaya. Kungani ungibuza? 
Angithi wathi uzokuya? 
Ngisafuna ukuqeda ukudla iindakamizwa zakhe lezi mantangi, 
bese ngiyaya emapholiseni. 
Isikhathi sokuledlha asisekho. 
Kghani ubra-Mbizo nguye okuthume bona uzongithusezela 
njalo? 
Stanza ubra-Mbizo ukhuphe umyalo wokuthi ubulawe. (Asikime 
akhuphe isigidi.) Uyasibona isigidesi? 
(Akghadlhwe livalo.) Iy … iye ngi … ngiyasibona. 
UBra-Mbizo uthe ngikudumuze ngikubulale ngesigidesi. 
(Akghadlwe livalo khulu.) Rai … Rai … Raizor uyangibulala? 
(Ahlala phasi usaphethe isigidi ngesandla.) Angeze 
ngakubulala. 
Alo wenzani? 
Into engilethe lapha kuwe, kuzokuyelelisa bona sibaleke lapha. 
(Ababaza) Sibaleke? 
Nasifuna okuhle kumele sibaleke. Nami nanginje angisayingeni 
indaba kabra-Mbizo. 
Alo siyokubalekela kuphi? 
Sizase sibone bonyana sibalekela kuphi? 
Awa mina angibaleki. 
Lisa ukurhapha wena. Ufuna ukuhlongakala? 
Angeze ngahlongakala mina. 
Stanza ungakhulunyiswa ziindakamizwa lezo ozidlako. Ubra-
Mbizo uthe nangabe angikugudluzi, yena uzokugudluza mina.  
Ledlha Raizor, ungathuselwa ngubra-Mbizo.  
(Asilingeka) Ukudla iindakamizwa kungisilinga ngakho lokhu.  
Nanyana ningena erharheni lokuhlongakala, nina aniyeleli. 
Mina Raizor akunamuntu ozangibulala ngaphandle kukaMdali 
weZulu nephasi yedwa. 
Stanza angeze ngazitjhisisa khulu ihloko ngezinto ozikhulumako 
ngombana ngiyazi bona zoke leziga ongitjela zona uzitjelwa 
ziindakamizwa ozidlileko lezo. Uzakuthi nasele uhlathulukile 
bese ungitjela indaba ephilako. 
 

[Ikhasi 67–69] 

 2.2.1 Tlola isizathu esenza bona uStanza angayi emapholiseni 

ayowabikela ngoBra Mbizo. 
  

(2) 

 2.2.2 Tlola isikhali uMbizo asinikela uRaizor bona ayokubulala uStanza 

ngaso. 
  

(1) 
 
 2.2.3 Hlathulula umehluko okhona hlangana kwakaMlakana noStanza 

mayelana nomsebenzi abawenzela uMbizo. 
  

(2) 
 
 2.2.4 Rhunyeza unobangela owenza bona uMlakana agcine sele 

asebenza noSello erhwebeni lakaMbizo. 
  

(1) 
 
 2.2.5 Sekela isitatimende esingenzasi ngephuzu ELILODWA. 

 
USello nguye owaletha isizi epilweni kaMlakana. 

  
 
(1) 

 
 2.2.6 Hlathulula isizinda sendawo yeMaza evezwe emdlalweni lo.  (2) 

 
 2.2.7 Ucabanga bona uyini umlayezo esiwethulelwa mtloli ngomdlali 

onguyise lakaBusi lokha nakatsirimezekako emva kokobana ezwe 
bona uBusi usidisi? Ipendulwakho ayibe liphuzu ELILODWA. 

  
 
(1) 

 
 2.2.8 Phendula isitatimende esingenzasi ngoLIQINISO nofana AKUSILO 

IQINISO bese usekela isiqunto osithathako ngephuzu ELILODWA. 
 
UStanza noRaizor babangani bamambala. 

  
 
 
(2) 

 
 2.2.9 Khetha ipendulo enembako kezingenzasi. 

 
Esiphethweni somdlalo lo sithola uMlakana noKhabo babanjiwe, 
lokhu kusifundisa bona … 

  
 
 
 

 
  A 

B 
 
C 
D 

ifukwana yakhamba ngaphasi kwehlabathi yagcina ivelile. 
abantu bayaphumelela ngokusebenzisa indlela erathako 
yokwenza imali. 
ungamthembi umuntu. 
imali oyithola ngobugebengu kufanela uyibeke. 

  
 
 
 
(2) 

 
 2.2.10 Tshwaya ngomthelela olethwe lingemuva lakaKhabo ekusaseni 

lakhe. Ipendulwakho ayibe liphuzu ELILODWA. 
  

(2) 
 
 2.2.11 Coca wenabe ngesifundo esitholakala emdlalweni lo bewuhlathulule 

nokobana sikuthinta njani njengomfundi. Ipendulwakho ayibe 
liphuzu ELILODWA. 

  
 
(2) 

 
IMITLOMELO YESIGABA B:  35 

ISIGABA C: IINDABA EZIFITJHANI   

 
Esigabenesi, imbuzo ibuzwe ngeendatjana ezilandelako: 
 

• ʹSife Sepotoʹ – JN Msiza 
• ʹNasele Kunjeʹ – JN Msiza 

  

 
Phendula YOKE imibuzo.   

 
UMBUZO 3: PHOSA AMEHLO – NJ Msiza nabanye   

 
3.1 'SIFE SEPOTO' – JN Msiza 

 
Fundisisa itheksthi engenzasi uyizwisise bese uphendula imibuzo elandelako. 

  

 
 ITHEKSTHI E   

 
 Uthulile utitjherehloko uhlalele phezulu ngombana bezamaphilo nabo 

bathembise ukufika bazokuhlola benze isiqiniseko sokuthi ukudla okudliwako 
kuphephe kangangani. 'Mina wami umntwana ngimfuna aphile kuhle, sisuke 
entambama kungasikuhle esibhedlela sithe asidlule lapha khesizokuzwa ukuthi 
yini unobangela walokhu. Siyokufikisana kude nange bangasindi abantwana 
laba.' NguNoBatjhukuthini azalisa itjhada e-ofisini nabanye anabo. 
 
Wasolo abambe ongenzasi uNaNjoma namhlanje khona angabanjwa 
nangezandla. Azincenge akhulume. 'Nami kungithusile nangibethelwa 
ngebezamaphilo umtato babuza okunengi mayelana nekambiso yezokudla 
lapha esikolweni. Namhlanjesi basendleleni bazokuhlola.' 
 
Nabezwa ngendaba yebezamaphilo kube ngathi ubabangile. Baveze nokuthi 
umbuso bewulinde balinyalelwe bantwana babo ukhona uthumela 
abatlhogomeli na? UNaNjoma mumuntu ohlonipha abantu wabetha irhobhe 
njalo bebabuyela phasi. Bathe basakhuza kwabonakala imodere ejama 
eyegeni yesikolo, ngaphandle kokona isikhathi wayivulela unogadi yangena. 
UNaNjoma watlhayelelwa kukuthi nagade amntwana bekazokweqa efesidereni 
abaleke. Masinya abawe ababelethi ukuthi ufikelwe ziimvakatjhi. Kube 
kulayelisa kwabo batjho nokuthi babuyela esibhedlela. 
 
Njengoba bakhonjiswe ngunogadi e-ofisini likatitjherehloko bavele banqopha 
kilo. Bathe bonyana bangene balotjhise wabakhombisa iinhlalo bahlala. 
UMabilana okunguye ophethe ihlelo lezokudla esiYingini soke seLeshokeng, 
uRatjhotjhi omhloli wezidlo ovela kezamaphilo kanye nodade okhambisana 
nabo.  

[Ikhasi 26–27] 

 
 
 
 
5 
 
 
 
 
 
10 
 
 
 
 
 
15 
 
 
 
 
 
20 

 

 
 3.1.1 Tlola isizathu esenza bona utitjherehloko ahlalele phezulu 

njengombana kusitjhiwo etheksthini engehla. 
  

(1) 
 
 3.1.2 Tlola lokho okufunwa nguNoBatjhukuthini nalokho akuthembisa  

utitjherehloko etheksthini engehla.  
  

(2) 

 3.1.3 Ngokurhunyezweko hlathulula izinto EZIMBILI ezafunwa 

ziimvakatjhezi kutitjherehloko. 
  

(2) 
 
 3.1.4 Hlathulula umehluko okhona phakathi kwababelethi babafundi 

abagulako kanye nabaphathi bezokudla lokha nabange-ofisini 
katitjherehloko. 

  
 
(2) 

 
 3.1.5 Hlathulula umhlobo werarano otholakala etheksthini engehla le. 

Ipendulwakho ayibe liphuzu ELILODWA. 
  

(2) 
 
 3.1.6 Hlathulula umqondo omunyethwe yikulumo ethi, 'Wasolo abambe 

ongenzasi uNaNjoma namhlanje khona angabanjwa nangezandla.' 
  

(2) 
 
 3.1.7 Madanisa ibizo elisekholomini A nesitatimende esisekholomini B.   

 
  IKHOLOMU A IKHOLOMU B   
  (a) 

 
(b) 
 
(c) 
 

Ababelethi 
 
Ummongondaba 
 
Isitlhori 

A 
 
B 
 
C 
 
D 
 
E 
 
 
F 

Kudliwa kwetjhefu esikolweni. 
 
Balingisi abaziinhlanganisa. 
 
Lirarano langaphakathi. 
 
Budisi bokuba mdosiphambili. 
 
Ukufika kweenkhulu zesiYingi 
kanye nebezamaphilo. 
 
Balingisi abaziimbangi. 

  

   (3 x 1)  (3) 
 
 3.1.8 Ingabe umtloli wendatjana le UPHUMELELE nofana 

AKAKAPHUMELELI ukunikela isikolwesi igama elinembako? 
Sekela isiqunto osithathako ngephuzu ELILODWA. 

  
 
(2) 

 
 3.1.9 Tshwaya ngelihlo elibukhali ikghono lakatitjherehloko uNaNjoma 

loburholi/lokuphatha uqalise endleleni alawula ngayo ubujamo 
esehlakalweni sabentwana ebadla itjhefu esikolweni sakhe. 
Ipendulwakho ayibe liphuzu ELILODWA. 

  
 
 
(2) 

3.2 'NASELE KUNJE' – JN Msiza   

 
 Fundisisa itheksthi engenzasi uyizwisise bese uphendula imibuzo elandelako.   

 
 ITHEKSTHI F   

 
 UThenjiwe uzalelwe mlambo. 'Ngisizani!' uyaphuma uthomana nelori ethengisa 

amalahle. Khonokho kuze amadoda amathathu kanti nabomakhelana besele 
bawuzwile umkhosi. Omunye wamadoda la wakhupha iinomboro zabesizo 
elirhabako. Ngokukhulu ukurhaba bafika wakhwezwa watjhingiswa khona 
esibhedlela. 
'Ngiyadana. Umma akusikade afika ekhayapha. Namhlanje udlulele 
esibhedlela nakunguNgonile kuthiwe asale.' Iminyembezi yehla njengomlambo 
kuThenjiwe. Isithuthi sabantu abadala bomrholo nasehlisa uNaSindana woke 
umuntu ongaphakathi besele athwele amehlo. uNaSindana wavele wavuthwa 
wangasakghoni nokubuza okunengi.  
Umntwana bekaphethwe nguNaZimu umakhelwana. Bangena indlela eya 
esibhedlela. UThenjiwe banogogo wakhe babuya badane khulu. Umuntu 
nakaya esibhedlela uyokuphola kodwana uRagiwe bambuyise agula ukudlula 
begodu umhlengi uthi abakghoni ukubeka umuntu oqedwe bulwele kangaka. 
Kungcono eze ekhaya. 
Ugogo kaThenjiwe usebudisini khulu ukudlula ekuthomeni kufanele ahlambise 
umntwana wakhe abe amfunze ukudla. UNgonile akasafuni nokutjhidela 
kunina.  
Ugubudu asadla ubulongwe umntazana bekadlula kusikinyeke amasokana. 
Nanti ilutjha elibomalingana. Umntazana unesithunzi nakakhamba ngeengaba 
zakhe. Yini esingakazukuyibona namhlanjesi? Sesithola umuntu aphosa 
iphephethu le arhabele ukuyokuzitjhebisa.  
Ukuthi ngubani owathi nawuhlangana nesokana uthwala imithwalo uyokuhlala 
nalo nofana uyokuvakatjha ekhabo asazi. Kwalaphi bonyana bayokubulala? 
KwaMahlangu lapha bathwele imikhono eenhloko nje uRagiwe wakarwa 
mumuswa weMalawi. UThenjiwe bekamlalele unina nakadembela ugogwakhe 
kusebusuku nasele babuya ukwehluleka esibhedlela. 
 

[Ikhasi 32–33] 

 3.2.1 

 
Tlola OKUKODWA okube lisizo okwenziwe yindoda ethengisa 
amalahle. 

  
(1) 

 
 3.2.2 

 
Tlola isizathu esenza bona uRagiwe abuyiswe esibhedlela nanyana 
agula kangaka nje. 

  
(1) 

 
 3.2.3 

 
Ngokurhunyezweko hlathulula ubudisi uNaSindana esele aqalene 
nabo emzinakhe ngemva kokubuya kwakaRagiwe esibhedlela. 

  
(1) 

 
 3.2.4 

 
Tlola amatshwayo AMABILI akhombisa bona indawo yeMasoyini 
yindawo esisabelo. 

  
(2) 

 3.2.5 Tlola ibizo lesokana lakaRagiwe nenarha elibuya kilo.  (2) 

 
 3.2.6 Ucabanga bona ngubani umlingisi oyikutani begodu ngiwuphi 

umraro aqalene nawo? 
  

(2) 
 
 3.2.7 

 
Phendula isitatimende esingenzasi NGOLIQINISO nofana 
AKUSILO IQINISO bese usekela isiqunto osithathako ngephuzu 
ELILODWA. 
 
Ubulwele bentumbantonga buyadlulela emntwaneni lokha unina 
nakazithweleko. 

  
 
 
 
 
(2) 

 
 3.2.8 

 
Khetha ipendulo enembako kezingenzasi. 
 
UNaSindana endatjaneni engehla uvezwe acabanga ngemva 
kokuhlongakala kwakaRagiwe nomntwanyanakhe uNgonile 
ngathana uZimu sewathatha yena ngabe kungcono. Isitatimendesi 
sisakhela … 

  
 
 
 
 
 

 
  A 

B 
C 
D 

irarano langaphakathi. 
irarano langaphandle. 
isizinda sendawo. 
itjharagano. 

  
 
 
(1) 

 
 3.2.9 

 
Hlathulula unobangela owenza bona abentazana abakhula 
esikhathini sanje bagcine bathandana nabantu ababuya kezinye 
iinarha. Ipendulwakho ayibe liphuzu ELILODWA. 

  
 
(2) 

 
 3.2.10 

 
Tshwaya ngokuphumelela komtloli ukusivezela ummongondaba 
wendatjana le. 

  
(1) 

 
 3.2.11 

 
Coca ngommoya wendatjana le bewuveze bona ubathinta njani 
abentazana abatjha abangasebenziko. 

  
(2) 

 
IMITLOMELO YESIGABA C:  35 

ISIGABA D: IINKONDLO 
 
Phendula YOKE imibuzo. 

  

 
UMBUZO 4: IMILOZANA YOKUDUMISA – M Mtsweni   

 
4.1 Fundisisa ikondlo engenzasi uyizwisise bese uphendula imibuzo elandelako. 

 
ITHEKSTHI G 

  

 
 NGIYAKUHLONIPHA – SM Mabhena 

 
  

 1 
2 
3 
4 
5 
 
6 
7 
8 
9 
10 
 
11 
12 
13 
14 
15 
16 
17 
 
18 
19 
20 
21 
 
22 
23 
24 
25 
26 

Ngikuthulela ingwani kutana 
Ungithusile ngesibindi ositjengisileko, 
Nangokuqiniselela kwakho kangaka 
Ngithi ngiyathoma ukubona ngawe, 
Kwamambala usebenzile mhlonitjhwa. 
 
Uwavuthulile amaketani wejele 
Watjhiya amabadi akhamisile, 
Wazokubonisa ngekghono onalo 
Lokulawula iSewula Afrika, 
Wayibuyisela ebujameni bayo. 
 
Umbusi owakhethwako, 
Umbusi ongabuyeli emva nanyana, 
Kubudisi,  
Uyisimbi edla ezinye iinsimbi 
Nemaphasini amanye babiza wena, 
Ubararululele imiraro yabo. 
Usibonelo kithi sizukulwana sanamhlanjesi. 
 
Sibawa usifunze ngefundo, 
Khona sizakufana nawe 
Sibe nomkhumbulo obukhali, 
Ragela phambili baba Madiba. 
 
Ngitjho nepi ungayilwa uwedwa 
Uyilwe bewuyithumbe, 
Kungombana awubethwa livalo 
Namandla wokucabanga unawo, 
Ngisoke isikhali ohlaba ngaso. 

  

 
 4.1.1 Tlola umhlobo wevumelwano otholakala emideni engenzasi. 

 
'Watjhiya amabadi akhamisile, 
Wazokubonisa ngekghono onalo' 

  
 
 
(1) 

 4.1.2 Tlola ubukondlo obutholakala emideni engenzasi. 

 
'Wazokubonisa ngekghono onalo 
Lokulawula iSewula Afrika' 

  
 
 
(1) 

 
 4.1.3 Tlola imihlobo yeenthombengqondo ezisetjenziswe yimbongi 

emudeni ngamunye kengenzasi. 
  

 
 
  (a) 

 
(b) 

Ngikuthulela ingwani kutana 
 
Uwavuthulile amaketani wejele 

 (1) 
 
(1) 

 
 4.1.4 

 
 

Ngokurhunyezweko hlathulula ngephuzu ELILODWA 
ummongondaba omunyethwe mumuda wama-22 ukuya kewama-25 
osetjenziswe yimbongi ekondlweni engehla le. 

  
 
(2) 

 
 4.1.5 Dzubhula umuda endimeni yoku-1 ohlathulula bona imbongi le 

iyamhlonipha uNelson Rholihlahla Mandela ngesenzo sakhesi 
sokulwela ikululeko yabantu beSewula Afrika. 

  
 
(1) 

 
 4.1.6 Nawuyelela indima yesi-3 yekondlo le, ucabanga bona umuntu 

ekurhaywa ngaye ikondlo le bekamumuntu onjani emehlweni 
wesitjhaba? Ipendulwakho ayibe liphuzu ELILODWA. 

  
 
(2) 

 
 4.1.7 Phendula isitatimende esingenzasi NGOLIQINISO nofana 

AKUSILO IQINISO bese usekela isiqunto osithathako ngephuzu 
ELILODWA. 
 
Abarholi bezepolotiki enarheni yeSewula Afrika abasafani nomrholi 
ekukhulunywa ngaye ekondlweni engehla le. 

  
 
 
 
 
(2) 

 
 4.1.8 Khetha ipendulo enembako kezingenzasi bese uqedelela 

isitatimende esilandelako.  
 
Ibizo ledorobha lapho kunzinze khona ijelekazi ebelilikhaya lomuntu 
okhulunyiswa ekondlweni engehla le ngesikhathi somBuso 
weBandlululo libizwa ngokobana yi ... 

  
 
 
 
 
 

 
  A 

B 
C 
D 

Pitori. 
Durban. 
Cape Town. 
Johannesburg. 

  
 
 
(1) 

 
 4.1.9 Hlathulula bona imida engenzasi imumethe muphi umqondo: 

 
'Sibawa usifunze ngefundo, 
Khona sizakufana nawe 
Sibe nomkhumbulo obukhali' 

  
 
 
 
(2) 

 
 4.1.10 Tshwaya ngommoya ozwakaliswa yimbongi ekondlweni engehla le 

bewuveze bona wena njengomfundi ukuthinta njani.  
  

(2) 

 4.1.11 Coca ngomlayezo owufumana ekondlweni engehla le bewuveze 

nokobana unamuphi umthelela ebarholini bemiphakathi esihlala 
kiyo. 

  
 
(2) 

 
4.2 Fundisisa ikondlo engenzasi uyizwisise bese uphendula imibuzo elandelako.   

 
 ITHEKSTHI H   

 
 VUKA SOKANA – MS Ntuli 

 
  

 1 
2 
3 
4 
5 
6 
7 
 
8 
9 
10 
11 
12 
13 
14 
 
15 
16 
17 
18 
19 
20 
 
21 
22 
23 
24 
25 
26 
27 
28 
 
29 
30 
31 
32 
33 

Ukhaselani ngamadolo? 
Wakhasa uneenqababa, 
Ijamo uZimu ukuphile, 
Wakupha beweqisa, 
Ilimu unalo, 
Ilihlo unalo, 
Ihloko unayo. 
 
Utjhuguluka kukareke 
Nezalukazi eziphopheleko, 
Zitjho zithi: 'Mswakosobantu! 
Ubelethelwe umsebenzi.' 
Zitjho ziqale iintombi 
Ngemehlweni samgobha. 
Alo, ulalelani beliphume? 
 
Ulalelani bekuphume iinkomo? 
Iinkomo esele zinamaphango? 
Uvukelelwa bentwana, 
Uvukelelwa ziinrhole, 
Uvukelelwa ziinrole, 
Urhonodwe yini sokana? 
 
Ukulobola ubhalelwe, 
Ulala ngabo, 
Uvuka ngabo, 
Ulobole bona, 
Imbeleko yona ingangotjani: 
Imaqalanga njengeenkwekwezi 
Inande itjengiswa 
'Ubaba' omyeni wangelawini. 
 
Ziyephi izandla sokana? 
Iphi ihloko sokana? 
Wendisa umrhamulo 
Imbeleko ikhona nje, 
Uloywe ngubani sokana? 

  

 
 
  



IsiNdebele ILimi LokuThoma LokweNgeza (FAL)/P2 20 DBE/Mrhayili/Mgwengweni 2026 
SC/NSC Confidential 

Ilungelo lokukhuphela lifunjethwe Phendla 

 
 
 34 

35 
36 
37 
38 
39 
40 
 
41 
42 
43 
44 
45 

Izalukazi sezisongene 
Imigogodlha ngawe sokana, 
Zondla imilomo 
'Yabogogo' zibogogo. 
Kuwe iinhloni zayaphi? 
Napo ubudala sokana, 
Buzakubona usese mutjha 
 
Mina nginguwe, 
Bengizakukhohlwa zayizolo, 
Ngivuke elibeni, 
Ngifunge butjha –  
Vuka sokana! 

  

 
 4.2.1 Dzubhula imida evezwe endimeni yokuthoma eveza bona isokaneli:    

 
  (a) 

 
(b) 

Liyakwazi ukukhuluma 
 
Liyakwazi ukucabanga 

 (1) 
 
(1) 

 
 4.2.2 Tlola ubukondlo OBUBILI obutholakala emudeni ongenzasi. 

 
'Zitjho zithi: Mswakosobantu!' 

  
 
(2) 

 
 4.2.3 Tlola isithombengqondo esimunyethwe mumuda ongenzasi. 

 
'Imbeleko yona ingangotjani' 

  
 
(1) 

 
 4.2.4 Rhunyeza ngamaphuzu AMABILI lokho imbongi ekusolako 

esokaneni ekhuluma ngalo ekondlweni le. 
  

(2) 
 
 4.2.5 Hlathulula bona imbongi itjho ukuthini ngomuda othi, 'Ukhaselani 

ngamadolo?' osetjenziswe endimeni yoku-1 yekondlo engehla le. 
Ipendulwakho ayibe liphuzu ELILODWA. 

  
 
(1) 

 
 4.2.6 Hlathulula umphumela omumbi oba khona lokha umuntu 

nakaziphatha ngendlela imbongi ethi isokaneli liziphethe ngayo 
uqalise khulukhulu emideni wama-21 ukuya kewama-24. 

  
 
(2) 

 
 4.2.7 Ucabanga bona ngikuphi okungasiza isokaneli bonyana ipilo yalo 

ibuyele esimeni esifaneleko? Ipendulwakho ayibe liphuzu 
ELILODWA. 

  
 
(2) 

 
 4.2.8 Ucabanga bona ngisiphi isifundo imbongi esifundisa sona 

ngekondlo engehla le? Ipendulwakho ayibe liphuzu ELILODWA. 
  

(1) 
 
 4.2.9 Hlathulula okutjhiwo yimbongi ngomuda wama-25 ukuya  

kewama-26 wekondlo le. Ipendulwakho ayibe liphuzu ELILODWA. 
  

(1) 

 4.2.10 Ngokubona kwakho, ingabe KUYAKHOLWEKA nofana 

AKUKHOLWEKI ukobona isokana eliphile tswe lihlalele utjwala 
nabentazana ipilwayo yoke? Sekela ipendulwakho ngephuzu 
ELILODWA. 

  
 
 
(1) 

 
 4.2.11 Tshwaya ngommoya ozwakaliswa yimbongi ekondlweni le 

bewuhlathulule nokobana ubathinta njani abentwana besokaneli 
ekukhulunywa ngalo ekondlweni engehla le. 

  
 
(2) 

 
IMITLOMELO YESIGABA D: 

INANI LOKE: 
 35 

70 

